
Izvod iz biltena dnevnih događaja za protekli
vikend

Za protekli vikend ( u vremenskom periodu od 01.10-
04.10.2021.godine) iz oblasti sprečavanja i otkrivanja
kriminaliteta , na području Hercegovačko-neretvanskog kantona ,
registrovano je 17 prijava i to na području Čapljine 3, na području
Mostara 11, na području Čitluka 2 i na području Prozora 1.

Iz oblasti javnog reda i mira   registrovana su tri slučaja i to na
području Mostara 2 i na području Čitluka 1.

Iz oblasti bezbjednosti saobraćaja  registrovana je 21 saobraćajna
nezgoda i to na području Mostara 14 i na području Konjica 7 u
kojima su tri lica zadobila teške tjelesne povrede, četiri lica lakše
tjelesne povrede dok su dva lica zadobila povrede neutvrđenog
stepena.

Od evidentiranih događaja izdvajamo:

01.10.2021.godine u 21,15 sati PU Mostar je obaviještena da je
u kuću na adresi Mazoljice bb izvršena provala. Odmah su na
lice mjesta izašli pripadnici policije te utvrdili da su prijaviteljica i
njen sestrić B.O. se nalazili u prizemlju kuće kada su čuli da neko
hoda na spratu. Lice B.O. je otišao na sprat da provjeri kada je
primjetio tri lica koji su nasrnuli na njega i nožem mu nanijeli
povrede u predjelu noge a onda pobjegli s lica mjesta. U stanu
su stvari ispreturane i nedostaje novac a lice B.O. je prebačeno
u bolnicu Južni logor gdje je zbog zadobivenih povreda zadržan
na daljnjem liječenju. Preduzimaju se sve potrebne mjere i
radnje na pronalasku i identi�kaciji izvršioca ovog krivičnog
djela.
02.10.2021.godine u 16,00 sati u mjestu Podorašac , opština
Konjic , dogodila se saobraćajna nezgoda u kojoj su učestvovali
M.K.(1968) iz sarajeva sa vozilom „VW Touran“, V.B.(1984) iz
Ljubinja sa motociklom „Kawasaki“, S.A.(1983) iz Sarajeva sa
motociklom „Kawasaki“ i J.F.(1950) sa Ilidže   sa vozilom „VW
Touran“. Tom prilikom teške tjelesne povrede zadobili su vozači
oba motocikla V.B. i S.A. te su prebačeni i zadržani u bolnici na
liječenju. Na licu mjesta izvršen je uviđaj zbog čega se saobraćaj
odvijao naizmjenično jednom trakom. O svemu je upoznat
tužilac.
U noći 03/04.10.2021.godine u 01,15 sati patrola policije je na
lokalitetu Konjusi   u neposrednoj blizini Avijatičarskog mosta
zaustavila i kontrolisala vozilo „BMW“ kojim je upravljao M.P.
(2002) iz Čitluka a u vozilu su se nalazila još dva lica. Na upit da li
kod sebe posjeduje nedozvoljena sredstva , maloljetno lice S.B.
(2004) iz Čapljine je patroli policije predao jedan smotuljak sa
suhom zeljastom tvari koja svojim izgledom asocira na opojnu
drogu Marihuanu. O svemu je upoznat tužilac , Odjel krim.
policije a maloljetno lice je nakon završenih službenih radnji uz
prisustvo roditelja pušten kući.
U noći 03/04.2021.godine u 01,55 sati PU Mostar je obavijestio
S.Š.(1993) nastanjen u Južni logor da je čuo eksploziju u blizini
kuće. Na lice mjesta izašli su pripadnici policije te je utvrđeno da
je bačena eksplozivna naprava kojom prilikom su oštećena dva
vozila. Lice mjesta je obezbjeđeno do dolaska ekipe za uviđaj a o
svemu je upoznat tužilac.

